
	CENHADAETH A GWELEDIGAETH HEDDLU DE CYMRU: 

	CADW DE CYMRU YN DDIOGEL
SICRHAU MAI NI YW'R GORAU AM DDEALL ANGHENION EIN CYMUNEDAU AC YMATEB IDDYNT

	AMCAN GWEITHDREFNAU HEDDLU DE CYMRU: 

	Rhoi cyfle cyfartal i aelodau cymunedau anabl Heddlu De Cymru weithio i Heddlu De Cymru. 

	ARWEINIAD: 

	Mae pob agwedd ar yr Arweiniad hwn yn orfodol, felly cyfeiriwch at y Weithdrefn. 

	ASESIAD RISG CYFFREDINOL: 

	Dim angen asesiad risg iechyd a diogelwch.. 

	GWEITHDREFN: 

	Mae'n rhaid i bob aelod o staff gydymffurfio â Deddf Cydraddoldeb 2010 sy'n cydgrynhoi'r holl ddeddfwriaeth cydraddoldeb ac yn ei gwneud yn anghyfreithlon gwahaniaethu yn erbyn unrhyw un oherwydd anabledd. 
Mae'n rhaid i bob aelod o staff fod yn ymwybodol o Lawlyfr Anabledd Heddlu De Cymru. 
1. RECRIWTIO 
Bydd Heddlu De Cymru yn gofyn i'r holl ymgeiswyr swydd anabl sy'n bodloni meini prawf gofynnol y swydd y maent wedi gwneud cais amdani ddod am gyfweliad. 
2. RHOI CYMORTH I WEITHWYR 
2.1 Rhoi Gwybod am anabledd 
· Os oes gan aelod o staff anabledd neu anabledd posibl sy'n rhoi anawsterau iddo yn y gwaith, dylech ei annog i gysylltu â Mynediad at Waith (Ffôn: 0345 268 8489) ar gyfer asesiad gweithle. 
· Os yw rheolwr llinell yn meddwl bod gan aelod o staff anabledd neu anabledd posibl sy'n amharu'n sylweddol ar ei allu i wneud y swydd, dylid ei gyfeirio, gan ddefnyddio'r Ffurflen Atgyfeirio at yr Uned Iechyd, i'r Uned Gofal Iechyd a Diogelwch. Bydd angen ar yr ymarferydd ffurflen Cymhwyso Addasiadau Rhesymol, er mwyn cynnal asesiad a rhoi cyngor ar yr union anawsterau yn ei rôl. Rheolwyr llinell sy'n gyfrifol am wneud unrhyw benderfyniad am wneud addasiad. 
· Lle mae aelod o staff yn gofyn am addasiad oherwydd anabledd nad yw'n amlwg, dylai'r rheolwr llinell ystyried gofyn am dystiolaeth o'r nam sy'n achosi'r anabledd. Mae hawl gan y rheolwr llinell fynd at yr Adran Iechyd Galwedigaethol i ofyn am adroddiad FMA ynghylch cyngor, natur a graddau anabledd ac unrhyw addasiadau rhesymol y gall fod eu hangen.

	2.2 Addasiadau Rhesymol 
· Os oes gan aelod o staff anabledd neu anabledd posibl, sy'n achosi anawsterau iddo yn y gwaith, gall ei reolwr llinell drafod ag ef ynghylch addasiadau rhesymol posibl a all ei gynorthwyo. Mae ffurflenni Cymhwyso Addasiadau Rhesymol a Gweithredu Addasiadau Rhesymol ar gael i gofnodi'r drafodaeth a chamau gweithredu ar ôl hynny. 
· Os nad yw'r rheolwr llinell a/neu'r aelod o staff yn gallu nodi addasiadau rhesymol, dylai'r rheolwr llinell annog yr aelod o staff i gysylltu â Mynediad at Waith (Ffôn 0345 268 8489 neu Ffôn Testun: 0345 608 8753) ar gyfer asesiad gweithle. 
· Os yw adroddiad asesiad Mynediad at Waith yn nodi bod darparu unrhyw gyfarpar fel addasiadau rhesymol, dylai'r rheolwr llinell anfon copi at fewnflwch Mynediad at Waith Canolfan Busnes Heddlu (Mynediad at Waith GM-FBC Access to Work) gyda chaniatâd yr aelod o staff. 
· Dylai Rheolwyr Llinell adolygu budd parhaus yr addasiadau rhesymol, gyda'u haelodau staff, 1 mis ar ôl eu gweithredu ac yna o leiaf yn flynyddol. 
2.3 Datblygu Gyrfa a Hyfforddiant 
· Os yw aelod o staff, ag anabledd, yn ymgymryd â hyfforddiant neu ddatblygiad ac mae angen addasiad(au) rhesymol, dylai gysylltu â'r Gwasanaethau Dysgu a Datblygu yn brydlon er mwyn dweud wrthynt am yr addasiad(au) rhesymol sy'n ofynnol. 
· Bydd Heddlu De Cymru yn rhoi anogaeth arbennig, neu hyfforddiant penodol, megis gweithredu cadarnhaol, i bobl ag anabledd. Os oes gan swyddog neu aelod o staff anabledd ac mae'n teimlo y byddai'n cael budd o hyfforddiant, technegau cyfweliad neu hyfforddiant penodol arall, dylai gysylltu ag Adnoddau Dynol neu'r Gwasanaethau Datblygu Dysgu gyda'i gais. 
2.4 Cyfleusterau 
· Os oes angen lle parcio symudedd ar aelod o staff ag anabledd, dylai gyflwyno ei gais i'w Reolwr Cyfleusterau a all geisio cyngor gan ei Bartner Busnes AD. Dyrennir lleoedd parcio symudedd ar draws safleoedd Heddlu De Cymru lle bynnag y bo modd. Lle gweithredir system o leoedd parcio dyranedig, mae'n rhaid ystyried anghenion symudedd penodol yn unol â'r Ddyletswydd i ystyried addasiadau rhesymol priodol dan Ddeddf 2010. 
2.5 Cymorth i Gadw Swydd 
· Os yw swyddog Heddlu De Cymru neu aelod o'i staff mewn perygl o golli ei swydd oherwydd anabledd neu gyflwr ar y galon er gwaethaf gwneud addasiadau rhesymol, gall wneud cais i Remploy am gymorth. Bydd ei Bartner Busnes AD yn gallu rhoi manylion cyswllt Cynghorydd Gwasanaethau Arbenigol Remploy iddo. 

	FFURFLENNI: 

	· Atgyfeiriad at Ofal Iechyd a Diogelwch 
· Hysbysiad o Anabledd 
· Addasiadau Rhesymol 
· Cadw staff anabl 

	DEDDFWRIAETH A RHEOLEIDDIO: 

	Dolenni i arweiniad a gweithdrefnau eraill: 
· Mynediad at Waith (proses addasiadau rhesymol) 
· Galluogrwydd 
· Ymddygiad Swyddogion yr Heddlu 
· Diogelu Data 
· Digwyddiadau a Throsedd Casineb 
· Adolygiad Datblygiad Personol (ADP) 
· Disgyblu Staff yr Heddlu 
· Recriwtio a Dethol 
· Colli Swydd ac Adleoli 
· Absenoldeb oherwydd Salwch 
· Perfformiad Anfoddhaol Swyddogion yr Heddlu 
· Amddiffyn Oedolion sy'n Agored i Niwed 
Dolenni i ddeddfwriaeth arall neu reoliadau eraill: 
· Deddf Diogelu Data 1998 
· Deddf Cydraddoldeb 2010 
· Deddf Hawliau Cyflogaeth 1996 fel y'i diwygiwyd gan Ddeddf Cysylltiadau Cyflogaeth 1999 
· Deddf Hawliau Dynol 1998 
· Rheoliadau'r Heddlu (Ymddygiad) 2012 

	DEUNYDD CYFEIRIO: 

	· Rolau a chyfrifoldebau 
· Llawlyfr Anabledd Heddlu De Cymru 


